
	01/8-3/14040-2025

	Միաժամանակ Որոշման 2023թ. նախագծին կից ներկայացված հիմնավորման համաձայն, հիմք ընդունելով ՀՀ առաջին ատյանի ընդհանուր իրավասության դատարաններում քաղաքացիական գործերի քանակը (2819 դատական գործ, որոնցից 2495-ը նախատեսվող իրավակարգավորումների պարագայում կլինեին պարտադիր հաշտարարության ենթակա)՝ միջինացված հաշվարկներով և նշված վիճակագրական տվյալների հիման վրա, ՀՀ պետական բյուջեից տարեկան կպահանջվի շուրջ 50.0 մլն դրամ: Ընդ որում, նշվում է, որ կատարված հաշվարկը խիստ պայմանական է, քանի որ անձը պետական բյուջեից փոխհատուցման ստացման իրավունք է ձեռք բերում միայն այն դեպքում, երբ իրականացված պարտադիր հաշտարարության արդյունքում վեճը չի լուծվում, իսկ դատական կարգով վեճի լուծումից հետո պահանջը մերժվում կամ մասնակի է բավարարվում, և  հայցվորը օրենքով ազատված է եղել պետական տուրքի վճարումից կամ դատարանը կիրառել է նման արտոնություն, և հաշտարարության ավարտից հետո նույն անձանց միջև նույն առարկայի մասին և նույն փաստական հիմքերով գործով դատարան ներկայացվել է հայցադիմում, և հայցվորը օրենքով ազատված է պետական տուրքի վճարումից, կամ դատարանը կիրառել է նման արտոնություն, ապա հայցը մերժվելու կամ մասնակի բավարարվելու դեպքում հայցվորին վճարվում է փոխհատուցում պետական բյուջեից` Կառավարության սահմանած չափով և կարգով՝ մինչև երկու ժամ տևողությամբ իրականացված հաշտարարության դիմաց հաշտարարի վարձատրության գումարի վճարման համար։
Հաշվի առնելով, որ «Հաշտարարության մասին» ՀՀ օրենքի փոփոխության արդյունքում պարտադիր է դառնում ամուսնալուծության, երեխայի բնակության վայրի որոշման, ալիմենտի (ապրուստավճարի) բռնագանձման, ամուսինների ընդհանուր սեփականությունը համարվող գույքի բաժանման, երեխայի հետ շփմանը, դաստիարակությանն ու կրթությանը վերաբերող հարցերով ծնողական իրավունքների իրականացման, երեխայի տեսակցության կարգ սահմանելու, ամուսնական պայմանագրի փոփոխման կամ լուծման վերաբերյալ գործերով նախքան դատարան դիմելը հաշտարարության իրականացումը, համապատասխանաբար կավելանա պարտադիր հաշտարարության ենթակա գործերի քանակը: Այդ կապակցությամբ հարկ է նշել, որ եթե գործող վարձատրության դրույքաչափով և նախկինում ներկայացված գործերի քանակով պայմանավորված ֆինանսական միջոցների պահանաջը նախնական հաշվարկով կազմում էր 50.0 մլն դրամ, այժմ վարձատրության դրույքաչափի կրկնապատկման և գործերի քանակի ավելացմամբ պայմանավորված լրացուցիչ միջոցների պահանջը զգալիորեն կավելանա, որի  ֆինանսական գնահատականը ներկա պահին հնարավոր չէ ներկայացնել:
Բացի այդ անհասկանալի է պարտադիր հաշտարարի վարձատրության դրույքաչափի ավելացումը, քանի որ գործող դրույքաչափերին համապատասխան մինչ օրս վճարումներ չեն իրականացվել:
Ելնելով վերոգրյալից և հաշվի առնելով ՀՀ 2026-2028թթ. պետական միջնաժամկետ ծախսերի ծրագրով հաստատված հարկաբյուջետային քաղաքականությունը և ծախսային քաղաքականության ռազմավարությունը, ինչպես նաև առաջիկա բյուջետային տարվա համար կանխատեսվող ֆինանսական ռեսուրսների սահմանափակ հնարավորությունները, առաջարկում ենք հնարավորինս ձեռնպահ մնալ ՀՀ պետական բյուջեում ընթացիկ ծախսերի ավելացմանը հանգեցնող նախաձեռնություններից:
	Չի ընդունվել:
Հարկ է պարզաբանել, որ ինչպես նշված է նախագծի հիմնավորման մեջ, նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում։ Մասնավորապես, հաշտարարության, այդ թվում՝ օրենքով նախատեսված դեպքերում պարտադիր հաշտարարության իրականացման և հաշտարարի վարձատրության հետ կապված ծախսերը կրում են կողմերը, և դրանք չեն փոխհատուցվում Հայաստանի Հանրապետության պետական բյուջեից։
Ըստ «Հաշտարարության մասին» ՀՀ օրենքի 12-րդ հոդվածի 12-րդ մասի՝ պետական բյուջեից փոխհատուցում կարող է տրամադրվել միայն բացառիկ դեպքերում՝ բոլոր ստորև թվարկված պայմանների միաժամանակյա առկայության դեպքում․
1. օրենքով սահմանված է մինչև դատարան դիմելը պարտադիր հաշտարարություն, որը իրականացվել է, սակայն չի ավարտվել հաշտության համաձայնագրով, և դրա վերաբերյալ կազմվել է համապատասխան արձանագրություն,
2. հաշտարարության ավարտից հետո նույն անձանց միջև, նույն առարկայի և փաստական հիմքերի վրա հիմնված գործով ներկայացվել է հայցադիմում,
3. հայցը մերժվել է կամ բավարարվել է մասնակի,
4. հայցվորը օրենքով ազատված է պետական տուրքի վճարումից կամ դատարանը կիրառել է նման արտոնություն։
Ինչպես կարելի է տեսնել, պետական բյուջեից փոխհատուցման ենթակա են միայն հազվադեպ հանդիպող և բացառիկ դեպքեր։ Հետևաբար, նախագծի ընդունումը չի կարող հանգեցնել էական ծախսերի կամ բյուջետային նշանակալի փոփոխությունների։
Բացի այդ, անհրաժեշտ է նշել, որ ծախսերի գնահատականը կատարվել է ոչ թե փոխհատուցման ենթակա գործերի հնարավոր թվի, այլ ընդհանրապես՝ պարտադիր հաշտարարության ենթակա  բոլոր գործերի միջինացված քանակի հիման վրա, ինչը չի կարող համարվել պետական բյուջեում հնարավոր ծախսերի հաշվարկման համարժեք և հիմնավոր միջոց։ Իրական ծախսերը կախված են բացառապես այդպիսի դեպքերի փաստացի քանակից, որն, ինչպես արդեն նշվել է, կանխատեսվում է նվազագույն քանակով:


	2. ՀՀ վարչապետի աշխատակազմի իրավաբանական վարչություն
	16.07.2025 թ.

	
	02/10.19/23094-2025 

	Նախագծի նախաբանում՝ «Հաշտարարության մասին» օրենքի 14-րդ հոդվածի 5-րդ մասին արված հղումը, գտնում ենք՝ վերաբերելի չէ, որի պարագայում  պարզաբանված չէ նախագծի նախաբանում դրա ամրագրման անհրաժեշտությունը:

	Ընդունվել է:




